
समर न्यूज | चंडीगढ़

कारोबारी राकेश त्रेहन उर्फ राजा दी 
किंग ने 22 सितंबर को चंडीगढ़ और 
मोहाली में ‘आईफोन का लंगर’ लगाने 
का ऐलान किया है। उनके मुताबिक 
इसकी शुरुआत चंडीगढ़ के सेक्टर-
10 में दोपहर 12 बजे की जाएगी। 
इस अभियान के तहत केवल 18 वर्ष 
से अधिक उम्र की महिलाओं को ही 
मोबाइल दिए जाएंगे। 
  राकेश त्रेहन ने बताया कि आईफोन 
लेने के लिए महिलाओं को पहले से 
बनाए गए व्हाट्सऐप ग्रुप में शामिल 
होना होगा। कारोबारी के अनुसार, 
उन्होंने करीब एक हजार आईफोन का 
ऑर्डर दे दिया है। शुरुआत में पहले दिन 
10 महिलाओं को आईफोन दिए जाएंगे। 
इसके बाद जीरकपुर और पंचकूला में 
भी इसी तरह के कार्यक्रम होंगे।

चंडीगढ़-मोहाली में 
‘आई फोन का लंगर’

समर न्यूज | लुधियाना

राष्ट्रीय मानवाधिकार आयोग 
(एनएचआरसी) के स्पेशल मॉनिटर 
बाल कृष्ण गोयल शनिवार को तीन 
दिवसीय दौरे पर लुधियाना पहुंचे। 
उन्होंने मॉडल टाउन स्थित स्कूल 
ऑफ एमिनेंस का निरीक्षण किया 
और आरओ सिस्टम में मिली खामी 
को तुरंत ठीक करवाने के निर्देश दिए। 
गोयल ने राशन डिपो की जांच कर 
वितरण व्यवस्था पर संतोष जताया। 
   उन्होंने ऑब्जर्वेशन होम का दौरा 
किया, जहां बच्चों की काउंसलिंग 
करते हुए उन्हें अच्छे नागरिक बनने 
के लिए प्रेरित किया। उन्होंने बच्चों 
की समस्याएं भी सुनीं और संबंधित 
अधिकारियों को समाधान के निर्देश 
दिए। गोयल ने पुलिस जिला खन्ना का 
भी दौरा किया और एसएसपी दरपण 
आहलूवालिया से आठ पुलिस थानों 
की कार्यप्रणाली पर चर्चा की। 
   उन्होंने लंबित शिकायतों का 
शीघ्र निपटारा करने को कहा। तीन 
दिवसीय दौरे के दौरान वे अस्पतालों, 
आंगनवाड़ी केंद्रों, जेल, वन स्टॉप 
सेंटर, वृद्धाश्रम और अन्य संस्थानों 
का भी निरीक्षण करेंगे।

एनएचआरसी के 
स्पेशल मॉनिटर गोयल 

लुधियाना पहुंचे 

राजवीर बक्शी | लुधियाना
समर न्यूज

पंजाब के सेवा केंद्रों में सरकारी 
सेवाओं का लाभ लेने पहुंच रहे लोगों 
को नए पोर्टल के कारण परेशानी का 
सामना करना पड़ रहा है। नए पोर्टल 
पर अभी तक अधिकांश सरकारी 
सेवाएं उपलब्ध नहीं होने के चलते 
कई लोगों के जरूरी काम आगे 
नहीं बढ़ पा रहे हैं। वरिष्ठ नेता एवं 
पूर्व पार्षद परमिंदर मेहता ने पंजाब 
सरकार और संबंधित विभाग के 
अधिकारियों से समस्या का जल्द 
समाधान करने की मांग की है। 
   परमिंदर मेहता ने कहा कि रोजाना 
बड़ी संख्या में लोग विभिन्न सरकारी 
सेवाओं से संबंधित काम करवाने के 
लिए सेवा केंद्रों में पहुंचते हैं। लोग 
जरूरी दस्तावेज लेकर निर्धारित प्रक्रिया 
के तहत केंद्रों पर पहुंचते हैं, लेकिन 
संबंधित सेवा नए पोर्टल पर उपलब्ध 
नहीं होने के कारण उन्हें बिना काम 
करवाए वापस लौटना पड़ रहा है।

सागर  पाहवा | खरड़
समर न्यूज

सन्नी एन्क्लेव में रहने वाले मोहाली के 
एक कारोबारी से व्हाट्सऐप कॉल के 
जरिए 5 करोड़ रुपए की रंगदारी मांगने 
और रकम नहीं देने पर उसे व उसके 
परिवार को जान से मारने की धमकी देने 
का मामला सामने आया है। कारोबारी 
सुखपाल सिंह खिप्पल की शिकायत पर 
पुलिस ने अज्ञात आरोपी के खिलाफ 
केस दर्ज कर जांच शुरू कर दी है। 
  कारोबारी ने बताया कि वह कोयला 
इंपोर्ट-एक्सपोर्ट का कारोबार करता है। 
11 सितंबर को शाम करीब 4:30 बजे 
उसके मोबाइल पर विदेशी नंबर से 
व्हाट्सऐप कॉल आई। कॉल करने वाले 
ने खुद को बिश्नोई ग्रुप से जुड़ा बताया 
और 5 करोड़ रुपए की मांग की व जान 
से मारने की धमकी दी।

नए पोर्टल पर अधिकांश 
सेवाएं नहीं, सेवा केंद्रों से 
खाली हाथ लौट रहे लोग

व्हाट्सऐप कॉल पर पांच 
करोड़ की रंगदारी मांगी 
जान से मारने की धमकी

जगदीश लाल | नवांशहर
समर न्यूज

 
टीचर कालोनी में श्री गणपति उत्सव 
कमेटी द्वारा करवाए जा रहे 14वें 
विशाल गणेश उत्सव में पांचवे दिन 
भी खूब उत्सव सा माहौल बना रहे । 
सबसे पहले महाराष्ट्र के बेंड में सभी 
को मंत्र मुग्ध किया। देर शाम को पं. 
संदीप शास्त्री द्वारा मुख्य जजमान से 
विधिवत पूजन करवाया। उसके बाद 

शुक्रवार देर शाम को प्रवीन अरोड़ा 
ने गणेश वंदना आज गणपति प्यारे 
से शुरुआत की। 
  उसके बाद कृपा कर महारानी.., 
जय जय जय बजरंगबली, मेरी 
मुश्किला दा शेरावाली हल तेरे 
कोल..औ काली कमली वाला मेरा 
यार है, ,,. इत्यादि भजन सुना कर 
संगत को खूब मंत्रमुग्ध किया।अंतिम 
दिन सभी गणमान्यो को मंच पर 
सम्मानित किया गया।

गणेश उत्सव: 5वें दिन प्रवीण अरोड़ा 
ने किया गणपति जी का गुणगान

एजेंसी। नागोया
 

जापान के आइची-नागोया में 20वें 
एशियन गेम्स का आगाज हो गया 
है। 4 अक्टूबर तक चलने वाली 
प्रतियोगिता में 45 देशों और क्षेत्रों के 
खिलाड़ी 43 खेलों के 469 मेडल 
इवेंट में हिस्सा ले रहे हैं। करीब 11 
हजार खिलाड़ी प्रतियोगिता में उतरेंगे। 
जापान तीसरी बार एशियन गेम्स की 
मेजबानी कर रहा है।
   भारत के 501 खिलाड़ी 36 
खेलों में चुनौती पेश करेंगे। इनमें 
267 पुरुष और 234 महिलाएं हैं। 
314 खिलाड़ी पहली बार एशियन 
गेम्स में हिस्सा ले रहे हैं। 15 वर्षीय 
क्रिकेटर वैभव सूर्यवंशी भारतीय 
दल के सबसे कम उम्र के खिलाड़ी 

हैं, जबकि घुड़सवार श्रुति वोरा 55 
वर्ष की उम्र में सबसे उम्रदराज हैं। 
एथलेटिक्स में भारत के 79, हॉकी में 
40 तथा क्रिकेट और निशानेबाजी में 
30-30 खिलाड़ी हैं।
  इस बार मिश्रित मार्शल आर्ट्स, 
पैडल, सर्फिंग, टेकबॉल, वर्चुअल 
ताइक्वांडो और बीएमएक्स फ्रीस्टाइल 
को मेडल स्पोर्ट के तौर पर शामिल 
किया गया है। टेकबॉल फुटबॉल और 
टेबल टेनिस का मिश्रण है, जबकि 
वर्चुअल ताइक्वांडो में तकनीक 
आधारित मुकाबले होंगे। ई-स्पोर्ट्स 
और ब्रेकिंग भी कार्यक्रम का हिस्सा 
हैं। हांगझोउ एशियन गेम्स में भारत ने 
रिकॉर्ड 107 पदक जीते थे, जिनमें 
28 स्वर्ण, 38 रजत और 41 कांस्य 
शामिल थे। 

आइची-नागोया एशियन 
गेम्स में भारत का बड़ा दल

जगदीश लाल। नवांशहर
समर न्यूज

 
कनवर अरोड़ा कंसल्टेंट के एमडी 
कंवर अरोड़ा ने बताया कि कंपनी 
ने पहले दुबई में टैक्सी ड्राइवरों की 
भर्ती के लिए दो इंटरव्यू किए थे, 
जिसमें लोगों में काफी उत्साह था।  
टैक्सी ड्राइवरों की भर्ती के लिए 
पहले सफल इंटरव्यू के बाद कंपनी 
तीसरा इंटरव्यू करने जा रही है। 
  यह शनिवार, 26 सितंबर को  हेड 
ऑफिस, अरोड़ा टावर, बंगा रोड, 
नवांशहर में होगा। जिन्होंने दसवीं 
पास कर ली है और जिनकी उम्र 22 
से 42 साल के बीच है और उनके 

पास इंडियन ड्राइविंग लाइसेंस है। 
ड्राइविंग लाइसेंस होना बहुत ज़रूरी 
है। जो लोग दुबई जाने के इच्छुक 
हैं, वे सुबह 9 बजे से शाम 4 बजे 
तक पहुंचकर इस डायरेक्ट भर्ती 
का फ़ायदा उठा सकते हैं। पिछली 
बार 100 से ज़्यादा उम्मीदवारों ने 
इंटरव्यू का फ़ायदा उठाया था। अगर 

कोई कैंडिडेट दुबई जाकर अच्छा 
पैसा कमाना चाहता है, तो वे कंपनी 
के नवांशहर या गढ़शंकर ऑफिस 
में पहुंचकर अपना नाम रजिस्टर 
करवा सकते हैं या हेल्पलाइन नंबर 
पर कॉन्टैक्ट कर सकते हैं। 
  कंपनी की एचआर टीम शनिवार 
को पहुंचेगी और मौके पर ही ऑफर 
लेटर भी दिया जाएगा। उन्होंने बताया 
कि काबी मोबिलिटी कंपनी दुबई की 
बहुत पुरानी और अच्छी कंपनी है 
जिसमें हजारों ड्राइवर काम करते 
हैं और अच्छा कमाते हैं। जो लोग 
विदेश जाना चाहते हैं, वे सोमवार से 
शनिवार तक उनके नवांशहर और 
गढ़शंकर ऑफिस आ सकते हैं।

दुबई टैक्सी ड्राइवरों की भर्ती के लिए 
इंटरव्यू 26 को नवांशहर में : अरोड़ा

प्रेगाबालिन, ट्रामाडोल और कोडीन 
युक्त दवाओं का स्टॉक मिला 

मोनिका रावत। चंडीगढ़
समर न्यूज

 
नशा मुक्त भारत अभियान के तहत 
चंडीगढ़ प्रशासन के औषधि नियंत्रण 
विंग ने शहर की तीन केमिस्ट 
दुकानों पर छापेमारी कर प्रेगाबालिन, 
ट्रामाडोल और कोडीन युक्त दवाइयां 
जब्त की हैं। तीनों दुकानों से कुल 
1748 कैप्सूल और 38 बोतल कफ 
सिरप बरामद हुए हैं। 
   जब्त दवाइयों की कुल अनुमानित 
कीमत करीब 66 हजार रुपये है। संबंधित 
फर्मों के पास जब्त दवाइयों की खरीद 
और बिक्री से जुड़े रिकॉर्ड भी नहीं मिले। 
कार्रवाई मुख्य सचिव, चंडीगढ़ 
प्रशासन के निर्देशों के अनुरूप नशीली 
दवाओं के दुरुपयोग पर अंकुश लगाने 
के लिए की गई। यह अभियान सचिव 
स्वास्थ्य और निदेशक स्वास्थ्य 
सेवाएं-सह-औषधि नियंत्रक, यूटी 

चंडीगढ़ के मार्गदर्शन में चलाया गया। 
टीम में औषधि निरीक्षक तजिंदर सिंह 
और अमित लखनपाल शामिल रहे। 
सेक्टर-40 में 820 कैप्सूल जब्त 
16 सितंबर की रात करीब 10 बजे 
टीम ने सेक्टर-40 स्थित साईं मेडिकल 
एजेंसी का निरीक्षण किया। 
  यहां से प्रेगाबालिन युक्त पांच प्रकार 
की दवाइयों के 820 कैप्सूल जब्त किए 
गए। इनकी कीमत करीब 13 हजार 
रुपये बताई गई है। दुकान संचालक 
जब्त दवाइयों की खरीद-बिक्री से 
संबंधित रिकॉर्ड प्रस्तुत नहीं  सका।

चंडीगढ़ में तीन केमिस्ट दुकानों पर छापे 
नशीले दुरुपयोग वाली 1748 दवाइयां जब्त

सागर  पाहवा | मोहाली
समर न्यूज

 
सरकारी कॉलेज मोहाली की ओल्ड 
स्टूडेंट्स एसोसिएशन (ओएसए) 
की ओर से 3 अक्टूबर को कॉलेज 
कैंपस में भव्य सांस्कृतिक कार्यक्रम 
आयोजित किया जाएगा। कार्यक्रम 
की तैयारियों को लेकर शनिवार को 
कॉलेज परिसर में ओएसए के प्रधान 
मनी सिंह की अध्यक्षता में बैठक 
हुई। इसमें कार्यक्रम की तैयारियों, 
स्थान व्यवस्था और विभिन्न 
कमेटियों की जिम्मेदारियों को लेकर 
चर्चा की गई।
   बैठक में कार्यक्रम की रूपरेखा 
तैयार करने के साथ विभिन्न 
कमेटियों के बीच बेहतर तालमेल 
और आयोजन स्थल पर जरूरी 
व्यवस्थाओं को लेकर विचार-

विमर्श किया गया। कार्यक्रम का 
उद्देश्य कॉलेज की विरासत और 
पुरानी यादों को ताजा करने के 
साथ पूर्व एवं वर्तमान विद्यार्थियों के 
बीच जुड़ाव को मजबूत करना है। 
साथ ही पारंपरिक और आधुनिक 
सांस्कृतिक प्रस्तुतियों के लिए मंच 
उपलब्ध कराया जाएगा। ओएसए 
के महासचिव गुरप्रीत सिंह नियामियां 
ने कहा कि यह कार्यक्रम पूर्व 
विद्यार्थियों को उनकी शिक्षण संस्था 

से दोबारा जोड़ने के साथ पंजाब 
की समृद्ध सांस्कृतिक परंपराओं को 
मनाने का अवसर भी देगा। कार्यक्रम 
को यादगार बनाने के लिए तैयारियां 
की जा रही हैं।
  एसोसिएशन के अनुसार कार्यक्रम 
की विस्तृत समय-सारणी, आमंत्रित 
मेहमानों की सूची और सांस्कृतिक 
प्रस्तुतियों से जुड़ी जानकारी आगामी 
दिनों में जारी की जाएगी। ओएसए 
की ओर से पूर्व विद्यार्थियों, वर्तमान 

विद्यार्थियों और कॉलेज के शिक्षकों 
को कार्यक्रम में शामिल होने का 
निमंत्रण दिया गया है। बैठक में 
नछत्तर सिंह डूमछेड़ी, सतविंदर सिंह 
धड़ाक, जैली, परमजीत पम्मी, प्रदीप 
शुक्ला, विपिन गुप्ता, एडवोकेट 
राजेश कुमार, अमनप्रीत सिंह 
मनौली, जस्सी सरपंच बलोमाजरा, 
राजबीर सिंह, हरविंदर मेहरा, गुरी 
सिंह, गुरभेज कल्याण, बलकार सिंह 
सहित अन्य सदस्य मौजूद रहे।

ओल्ड स्टूडेंट्स एसोसिएशन कराएगी सांस्कृतिक कार्यक्रम
तैयारियों को लेकर बैठक में कार्यक्रम की रूपरेखा, कमेटियों की जिम्मेदारियों पर चर्चा आयोजन

दवाइयों की खरीद और बिक्री का रिकॉर्ड नहीं दिखा सके संचालक, कारण बताओ नोटिस होंगे जारी

किसान हितों से जुड़ी मांगों पर तत्काल कार्रवाई करने की अपील की

सेक्टर-41 से ट्रामाडोल 
और कोडीन बरामद

17 सितंबर को सेक्टर-41 स्थित सूद 
मेडिकल स्टोर पर कार्रवाई की गई। यहां 
से ट्रामाडोल और कोडीन युक्त तीन प्रकार 
की दवाइयां, 120 कैप्सूल और कफ सिरप 
की 35 बोतलें बरामद की गईं। इनकी 
कीमत करीब 27 हजार रुपये है। संबंधित 
रिकॉर्ड नहीं दिखाए जाने पर दवाइयां जब्त 
कर ली गईं। 

सेक्टर-23-सी में एएनटीएफ के अधिकारी भी  
छापे की कार्रवाई में हुए शामिल

18 सितंबर की रात करीब 10 बजे औषधि नियंत्रण विंग ने एंटी-नारकोटिक्स टास्क 
फोर्स के अधिकारियों के साथ सेक्टर-23-सी स्थित राय मेडिकोज पर छापा मारा। 
यहां से प्रेगाबालिन और कोडीन फॉस्फेट युक्त पांच प्रकार की दवाइयों के 800 
कैप्सूल और कफ सिरप की तीन बोतलें जब्त की गईं। इनकी अनुमानित कीमत 
करीब 26 हजार रुपये है। औषधि नियंत्रक, यूटी चंडीगढ़ की ओर से तीनों फर्मों को 
कारण बताओ नोटिस जारी किए जा रहे हैं। प्रशासन ने स्पष्ट किया है कि नशीली 
दवाओं के दुरुपयोग को रोकने के लिए इस तरह की कार्रवाई आगे भी जारी रहेगी।

समर न्यूज | मोहाली

भारतीय किसान यूनियन एकता 
सिद्धूपुर ने किसानों से जुड़े विभिन्न 
मुद्दों के समाधान की मांग को 
लेकर पंजाब के मुख्यमंत्री और  
एसएएस नगर के डिप्टी कमिश्नर 
को मांग-पत्र सौंपा। संगठन ने 
सरकार से किसान हितों से जुड़ी 
मांगों पर तत्काल कार्रवाई करने की 
अपील की।
  ज्ञापन में प्रदेश में नशे की बिक्री 
और सप्लाई पर रोक लगाने तथा 
अपने अधिकारों के लिए आवाज 
उठाने वाले लोगों के खिलाफ 
पुलिस कार्रवाई बंद करने की मांग 
की गई। संगठन ने खनौरी में 9 

अगस्त को हुई किसान पंचायत के 
दौरान किसानों से कथित मारपीट के 
मामले में जिम्मेदार अधिकारियों के 
खिलाफ कानूनी कार्रवाई की मांग भी 
रखी। किसानों ने धान की सरकारी 
खरीद तत्काल शुरू करने, मंडियों 
में कथित लूट-खसोट रोकने, खरीदे 
गए धान की समय पर उठान और 
किसानों को फसल का पूरा मूल्य 
समय पर दिलाने की मांग की। 
   गन्ने का भाव 600 रुपये प्रति 
क्विंटल करने, बकाया राशि ब्याज 
समेत जारी करने और चीनी मिलें 
समय पर शुरू करने की मांग भी की 
गई। संगठन ने बिजली की पर्याप्त 
आपूर्ति नहीं मिलने से धान की 
फसल को हुए कथित नुकसान के 

लिए 200 रुपये प्रति क्विंटल बोनस 
देने की मांग की। इसके अलावा 
वन टाइम सेटलमेंट योजना शुरू 
करने, सहकारी कृषि विकास बैंकों 
से जुड़े धरनों की मांगें पूरी करने 
और शंभू-खनौरी मोर्चों को हटाने के 
दौरान किसानों के सामान के कथित 
नुकसान का मुआवजा देने की मांग 
रखी गई।
   संगठन ने सीड बिल 2025, जीएम 
बीज और भारत-अमेरिका द्विपक्षीय 
व्यापार समझौते पर किसानों के हितों 
को ध्यान में रखते हुए केंद्र के समक्ष 
मजबूत पक्ष रखने की अपील की। 
इस मौके पर किसान नेता जगजीत 
सिंह डल्लेवाल और जसविंदर सिंह 
लोंगोवाल मौजूद रहे।

किसान संगठनों ने मांगों को लेकर सौंपा ज्ञापन

करुणा मित्तल | बरवाला
समर न्यूज

प्राथमिक स्वास्थ्य केंद्र (पीएचसी) 
बरवाला में शनिवार को मल्टी-
स्पेशियलिटी मेगा स्वास्थ्य जांच 
शिविर का आयोजन किया गया। 
शिविर में विभिन्न स्वास्थ्य विशेषज्ञों 
द्वारा क्षेत्रवासियों को स्वास्थ्य जांच, 
विशेषज्ञ चिकित्सकीय परामर्श एवं 
आवश्यक स्वास्थ्य सेवाएं प्रदान की 
गईं। कार्यक्रम में जिला भाजपा अध्यक्ष 
अजय मित्तल मुख्य अतिथि के रूप में 
उपस्थित रहे। 
 इस अवसर पर सुशील सिंगला एवं 
जय कौशिक सहित अन्य गणमान्य 
व्यक्ति भी उपस्थित रहे। मुख्य अतिथि 
एवं अन्य गणमान्य अतिथियों ने 
पीएचसी बरवाला में उपलब्ध स्वास्थ्य 
सुविधाओं की सराहना की। शिविर 
में उप सिविल सर्जन डॉ. अरविंद 
सहगल, डॉ. अरुण एवं डॉ. विकास भी 
उपस्थित रहे। विशेष रूप से गर्भवती 

महिलाओं, बुजुर्गों एवं किशोर-
किशोरियों के स्वास्थ्य की जांच पर 
ध्यान दिया गया तथा विभिन्न स्वास्थ्य 
सेवाएं एवं विशेषज्ञ चिकित्सकीय 
परामर्श उपलब्ध करवाया गया।
   इस अवसर पर चिकित्सा अधिकारी 
प्रभारी डॉ. हर्ष कुमार ने कहा कि 
पीएचसी बरवाला में आमजन को 
बेहतर एवं गुणवत्तापूर्ण स्वास्थ्य सेवाएं 
उपलब्ध करवाने के लिए स्वास्थ्य 
सुविधाओं का निरंतर विस्तार एवं 
सुधार किया जाएगा। उन्होंने कहा कि 
भविष्य में भी ऐसे स्वास्थ्य शिविरों के 
माध्यम से लोगों को उनके नजदीक 
व्यापक स्वास्थ्य सेवाएं उपलब्ध 
करवाने का प्रयास जारी रहेगा। 
  शिविर में डॉ. नेहा, गुरमीत, दिनेश, 
सतीश, वेद, रितु, राजबिंदर कौर, 
एल.टी. सुनीता, रीना एवं ममताेश 
सहित पीएचसी बरवाला के समस्त 
चिकित्सा एवं स्वास्थ्यकर्मी उपस्थित 
रहे और शिविर के सफल आयोजन में 
सक्रिय योगदान दिया। 

दीपक कुमार | माछीवाड़ा साहिब
समर न्यूज

बिहार के गया ज़िले से ताल्लुक रखने 
वाले नीरज नाम के एक नौजवान ने 
इंसानियत की ऐसी मिसाल पेश की 
है, जिसने पंजाब के गांव फतेहगढ़ 
गुजरां से बिछड़े एक बुज़ुर्ग को 
सैकड़ों किलोमीटर दूर से लाकर उनके 
परिवार से मिलवाया। 11 सितंबर को 
मुख्यमंत्री की माछीवाड़ा साहिब से 
बस यात्रा के दौरान गांव फतेहगढ़ 
गुजरां के रहने वाले बुज़ुर्ग चमन लाल 
अमृतसर के श्री दरबार साहिब में माथा 
टेकने गए थे। इस दौरान वह अपने 
साथियों से बिछड़ गए और किसी तरह 
बिहार जाने वाली ट्रेन में सवार होकर 

गया ज़िले में पहुंच गए। बुज़ुर्ग चमन 
लाल दिमागी तौर पर पूरी तरह ठीक 
नहीं थे। वहीं, परिवार ने उन्हें ढूंढने की 
पूरी कोशिश की और उनकी तस्वीर 
सोशल मीडिया पर भी शेयर की। वहीं, 
गया ज़िले में बुज़ुर्ग चमन लाल की 
मुलाकात नीरज नाम के एक युवक 
से हुई। उनकी हालत देखकर नीरज 
समझ गया कि वह अपने परिवार से 
बिछड़ गए हैं। पूछताछ में बुज़ुर्ग ने 
सिर्फ़ अपने गांव का नाम ‘फतेहगढ़ 
गुजरां’ बताया। उन्होंने चैटजीपीटी के 
ज़रिए गांव का पता लगाया। इसके 
बाद वह बुज़ुर्ग को गया से लुधियाना 
और फिर बस से माछीवाड़ा साहिब ले 
आया। मास्टर कृष्ण लाल की मदद से 
उन्हें परिवार को सौंपा।

गर्भवती महिलाओं, बुजुर्गों व किशोर-किशोरियों की जांच

वार्ड 86 में पेयजल व कूड़े की समस्या पर धरना, विधायक बग्गा मौके पर पहुंचे

चैटजीपीटी की मदद से गांव मिला, परिवार से मिलवाया 

बरवाला में मल्टी-स्पेशिलिटी 
मेगा स्वास्थ्य जांच शिविर

एसडीओ बोले- मैं चपरासी थोड़े लगा हूं, पार्षद 
ढिल्लों ने कहा- अफसर हमारे कंट्रोल में नहीं

लापता बुजुर्ग को माछीवाड़ा 
लाने वाले नीरज बने मिसाल

सागर  पाहवा | मोहाली
समर न्यूज

गांव मटौर स्थित श्री सत्यनारायण 
मंदिर के रामलीला ग्राउंड में स्टेज 
शेड के निर्माण के लिए लैंटर डालने 
का काम शुरू हो गया। यह निर्माण 
सांसद मलविंदर सिंह कंग की ओर 
से दी गई 10 लाख रुपए की ग्रांट से 
कराया जा रहा है।
   निर्माण कार्य शुरू करने से 
पहले पंडित ओम प्रकाश नटियाल 
ने विधि-विधान से पूजा-अर्चना 
करवाई। इस दौरान मंदिर में सुख-
शांति और सभी की चढ़दी कला के 
लिए अरदास भी की गई। 
   इस मौके पर किसान नेता परमदीप 
सिंह बैदवाण, एमसी गुरजीत सिंह, 
मंदिर कमेटी मटौर के प्रधान नरेंद्र 
वत्स, रणदीप सिंह बैदवाण, 
दर्शन सिंह मटौर, वरिंदर वत्स,  
जसपाल सिंह बिल्ला, गुरबख्श सिंह 
बावा, रमेश वत्स, ठेकेदार बाजवा 

सहित गांव के अन्य गणमान्य लोग 
मौजूद रहे।
   धार्मिक और सामाजिक 
कार्यक्रमों में मिलेगी सुविधा: 
मंदिर कमेटी और क्षेत्रवासियों ने कहा 
कि धार्मिक एवं सामाजिक स्थलों के 
विकास के लिए सांसद मलविंदर सिंह 
कंग की ओर से 10 लाख रुपए की 
ग्रांट देना सराहनीय प्रयास है। स्टेज 

शेड बनने से रामलीला ग्राउंड में 
होने वाले धार्मिक और सामाजिक 
कार्यक्रमों के दौरान लोगों को बेहतर 
सुविधा मिलेगी। मंदिर कमेटी और 
ग्रामीणों ने विकास कार्य के लिए 
सांसद मलविंदर सिंह कंग का आभार 
जताते हुए कहा कि गांव में विकास 
कार्यों के लिए भविष्य में भी इसी तरह 
सहयोग की उम्मीद है।

सांसद मलविंदर सिंह कंग की 10 लाख की ग्रांट से कराया जा रहा निर्माण

मटौर के रामलीला ग्राउंड में स्टेज शेड के लिए लैंटर 
का काम शुरू, सांसद कंग का जताया अाभार

लक्की मेहता | लुधियाना
समर न्यूज

  
हलका उत्तरी के वार्ड नंबर 86 में 
पेयजल और कूड़े की समस्या को 
लेकर शनिवार को लोगों ने निगम 
प्रशासन के खिलाफ धरना दिया। 
मौके पर पहुंचे पार्षद मंजीत सिंह 
ढिल्लों ने निगम के ओएंडएम सेल 
की कार्यप्रणाली पर सवाल उठाते 
हुए कहा कि उनके वार्ड में ट्यूबवेल 
खराब होने पर कई-कई दिन तक तारें 
तक नहीं बदली जातीं। 
   उन्होंने आरोप लगाया कि निगम 
के अधिकारी पार्षदों की बात भी नहीं 
सुनते। पार्षद ढिल्लों ने बताया कि 
पिछले तीन महीने से वार्ड में पेयजल 
की समस्या बनी हुई है। करीब तीन 

महीने पहले ट्यूबवेल का बोर बैठ 
गया था, जिसे विधायक की मदद 
से ठीक करवाया गया। अब पिछले 
करीब 10 दिनों से मोटर और 
कनेक्शन का काम लंबित है। मौके 
से एसडीओ को फोन किया गया तो 
पार्षद के मुताबिक जवाब मिला, “मैं 
चपरासी थोड़ी लगा हूं।” इस पर लोगों 

में रोष बढ़ गया। ढिल्लों ने प्रिंकल 
ग्राउंड के पास बने कूड़े के डंप का 
मुद्दा भी उठाया। उन्होंने कहा कि 
29 अगस्त को विधायक मदन लाल 
बग्गा और निगम कमिश्नर ने मौके 
पर पहुंचकर सफाई अभियान शुरू 
करवाया था। उन्होंने पहले ही आशंका 
जताई थी कि सफाई पूरी नहीं होगी।


